Quen hai no sombreiro

Infantil Segunda tentativa de Manuel Rivas cara ao
publico mais novo mediante un ‘obxecto-simbolo’

”

s veces que un libro pase

engordar o corpus da li-

teratura infantil e xuvenil

depende mais da etiqueta
que lle coloquen as editoras ca do
seu axeitamento para ese pUblico
ou dunha decisién autorial cons-
ciente. A primeira obra narrativa
de Manuel Rivas, Todo ben, tirdbase
do prelo en 1985 na coleccién Xaba-
rin de Xerais, dirixida ao lectorado
mozo e constitufa un deses casos
en que, por decisién editorial, se
formaba un texto xuvenil. A coloca-
cién da novela nesa franxa lectora
respondia a necesidade de encher
baleiros para un puablico que até
entén estivera moi desatentido e
que semellaba destinado a medrar
coa introducién do galego no ensi-
no. Porén, Todo ben, unha historia
de corrupcién ambientada no Brasil
dos anos 80, con tintes de novela
negra e recorrencia ao tema futbo-
Iistico, esta bastante lonxe do que
hoxe se entende habitualmente por
literatura xuvenil. Once anos mais
tarde, o autor volveria destinar

unha das sdas creacions, Bala per-
dida (Obradoiro, 1996), aos lectores
mais novos, un relato de tesouros,
piratas e mais unha xornalista am-
bientado na Costa da Morte da con-
temporaneidade, que porén, tam-
pouco conseguiria a divulgacion
das s(as obras para adultos.

E neste 2009, asisitimos & publi-
cacion d’O sombreiro Chichiriteiro,
que se ben non é a primeira tenta-
tiva do autor con este publico, re-
sulta a mdis conseguida. Con forma
de conto, Rivas preséntanos a his-
toria de Simén, que un dfa de festa
na casa do avé cofiece un chapeu
moi especial que lle fara asitir a fei-
tos tan marabillosos coma sorpren-
dentes. O texto conta con algunhas
das pegadas madis caracteristicas
da “escrita Rivas”, especialmente
a idea de que os obxectos gardan
a esencia de quen os tivo, conver-
téndose en obxectos-simbolos ca-
paces de trocar a realidade. Neste
caso, tratase dun sombreiro que,
logo de pertencer durante anos a
un trompetista, € quen de tocar

O sombreiro
Chichiriteiro - =
Manuel Rivas, :

Patricia Castelao ¥
(ilustraciéns) -

Xerais, 2009 - 'S
64 pax - 12 euros

jazz porque se lle meteu a trompe-
tanacabeza, aoigual que o famoso
lapis de carpinteiro, tras compartir
longo tempo cun artista, lembraba
0 que este debuxou e viviu. A na-
rracion énchese coa prosa espida e
condensada do autor —con conce-
siéns ao lirismo-, co seu gusto por
amosar o poder anovador e salva-
dor da palabra (asi como a crenza
de que nelas, porque nomean, con-
tense parte da vida) e coa sla capa-
cidade habitual para emanar unha
outra vision da realidade. O que sa-
lienta e mesmo define este contifio
entre outras obras de Rivas & que
nel o tir6n da fantasia faise moi-
to mais potente, como un relampo
que nos confronta con esoutra cara

do mundo que reside no territorio
da ficcién e, en boa parte, da infan-
cia. Para dar visualidade a esa ilu-
sién, as imaxes de Patricia Castelao
encarganse de acabar de componer
un coidado libro ilustrado @ manei-
ra a que xa nos ten afeitos: facendo
uso dunha profundidade moi con-

seguida que lembra os filmes de
animacién e poiiendo todo o impe-
to na perspectiva, para que as lec-
toras cofiezamos todo o que ago-
chan os personaxes, sen perder de
vista que nun sombreiro pode ha-
ber sempre —agochado- un trom-
petista. // Montse Pena



